CONVOCATORIAS DE AXUDAS PREDOUTORAIS DA XUNTA DE GALICIA
2016

As convocatoria de axudas as etapas pre e posdoutorias da Xunta de Galicia esta previsto que saian
publicadas no Diario Oficial de Galicia antes de que remate o presente mes de febreiro, co fin de que os
interesados vaian preparando a documentacion.

Indicanse a continuacién as caracteristicas fundamentais das mesmas.

CONVOCATORIA DE AXUDAS A ETAPA PREDOUTORAL

OBXECTO: O Programa de apoio a etapa predoutoral ten por obxecto outorgar axudas ds universidades
do SUG, aos organismos publicos de investigacion de Galicia, as fundacions de investigacién sanitaria de
Galicia (Fundacidn para a Investigacion, Desenvolvemento e Innovacion Ramdn Dominguez, Fundacién
profesor Novoa Santos, Fundacion Biomédica Galicia Sur), e aos centros do CSIC (Consejo Superior de
Investigaciones Cientificas) e o IEO (Instituto Espafiol de Oceanografia) radicados en Galicia que contraten
persoas tituladas superiores para a sia formacion como doutores e doutoras nos seus centros.

REQUISITOS DAS PERSOAS CANDIDATAS: As persoas candidatos tefien que cumprir os seguintes
requisitos:_

a) Ter nacionalidade dun estado membro da Unién Europea. Non obstante, as persoas non comunitarias
poderan ser candidatas & axuda ainda que para formalizar o contrato deberdn contar cos permisos
necesarios de permanencia no pais. O nimero maximo de axudas que se concedan a cidadans non
comunitarios estara limitado na orde de convocatoria.

b) Estar matriculadas nun programa oficial de doutoramento dunha universidade do SUG para o curso
2015/2016. Esta matricula terd que estar formalizada necesariamente a tempo completo antes da
sinatura do contrato.

¢) Que a data de obtencién do titulo universitario de licenciatura, grao ou equivalente empregado para
formalizar a matricula no programa de doutoramento correspondente sexa igual ou posterior ao 1 de
xaneiro de 2012. Enténdese como data de finalizacidn destes estudos a de superacion da uUltima materia
para os completar. Esta data podera ser igual ou posterior ao 1 de xaneiro de 2009 nos seguintes casos:

12 Os/as licenciados/as ou graduados/as en medicina, farmacia, bioloxia, quimica ou psicoloxia
gue na data de peche do prazo de presentacidn de solicitudes estean en posesién do titulo oficial
de especialidade médica (MIR) ou farmacéutica (FIR) ou conten co certificado oficial de
especialidade en bioloxia (BIR), quimica (QUIR) ou psicoloxia (PIR).

22 As persoas candidatas que acrediten fidedignamente que se atopaban de baixa maternal ou
que tifian a cargo menores de 3 anos entre o 1 de xaneiro de 2009 e o 31 de decembro de 2011.

32 As persoas candidatas que posuan unha discapacidade igual ou superior ao 33 por cento.

d) Contar no expediente académico cunha nota media igual ou superior a 7, ou a 6 para as titulacions de
Enxefiaria e Arquitectura, calculada segundo indicamos na documentacién que terd que presentarse.

e) Non se admitirdn como candidatas a ser destinatarias destas axudas persoas que estean en posesion
do titulo de doutor nin persoas que fosen seleccionadas ou contratadas noutras convocatorias de
recursos humanos do Plan I12C.

DOCUMENTACION A PRESENTAR: Xunto coa solicitude deberd presentarse a seguinte documentacion:

1.- Certificacion da universidade na que esta matriculada a persoa candidata, asinada pola persoa titular
da vicerreitoria competente en materia de investigacién ou persoa na que delegue, nun modelo
normalizado que se facilitard, na que se fagan constar os seguintes extremos:

12 Programa de doutoramento no que esta matriculada a persoa candidata no curso 2015/2016.

29 Titulo de licenciatura, grao ou equivalente empregado para formalizar a matricula no programa de
doutoramento, universidade e campus onde se cursou, data de finalizacién e nimero de créditos
superados.

32 Nota media, segundo o Real decreto 1125/2003, do 5 de setembro, e tendo en conta os criterios
sinalados no Protocolo de colaboracién subscrito entre a Conselleria de Cultura, Educacién e
Ordenacién Universitaria e as tres universidades galegas para a valoraciéon de expedientes
académicos. No caso de titulaciéns estranxeiras deberd empregarse como base a certificaciéon emitida
polo servizo de equivalencia de notas medias da Agencia Nacional de la Calidad y Acreditacién
(ANECA) (http://notasmedias.aneca.es) Esta nota calcularase de acordo cos seguintes criterios:

No caso de ensinanzas conducentes & obtencion do titulo universitario oficial espafiol de licenciado/a,
enxefieiro/a, arquitecto/a ou graduado/a nun grao de 300 créditos, valoraranse a totalidade dos créditos
ou materias superadas.

No caso de ensinanzas conducentes a obtencidn do titulo de graduado/a de 240 créditos, diplomado/a,
enxefieiro/a técnico/a, arquitecto/a técnico e mestre/a, a nota media realizarase tendo en conta estes
estudos mais a totalidade dos créditos superados no master ou equivalente, debendo ter completado
polo menos 300 créditos no conxunto dos estudos universitarios de grao ou primeiro ciclo e de master ou
equivalente, de acordo coa seguinte férmula:

(X*C1+M*C2) / (C1+C2)

Sendo:

X: Nota media obtida no grao ou no primeiro ciclo.

M : Nota media obtida no master ou equivalente.

C1: Créditos superados no grao ou no primeiro ciclo.

C2: Créditos superados no master ou equivalente.

42 Proxecto de traballo de investigacion que se vai realizar para a obtencién do grao de doutor/a, cunha
extensién maxima de 4.000 palabras, no que consten especificamente, polo menos, os seguintes
aspectos:

e Obxectivos e contidos basicos do traballo.

e Metodoloxia.

e Planificaciéon temporal.

e Sinatura da persoa que vai realizar o traballo e visto e prace da comisiéon académica do programas
de doutoramento da universidade correspondente acreditando a viabilidade da proposta.

52) Memoria da adecuacion do proxecto de investigacion as lifias estratéxicas definidas no anexo | desta
orde, asinada pola persoa candidata e a persoa designada ou proposta para dirixir a tese (opcional para
unha das modalidades).

62 Certificado de nivel de cofiecemento de lingua estranxeira (no caso de telo).

72 No caso das persoas que se acollan aos supostos de excepcionalidade previstos sobre as datas de
finalizacion dos estudos, debera xuntarse a documentacion que o acredite.

